
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E RAPORTIT TË AUDITIT TËKNICIEN ARMAND TELITI MBI  VERIFIKIMIN E VEPRIMEVE NË BAZËN E TË DHËNAVE TË 

REGJISTRIT KOMBËTAR TË GJENDJES CIVILE PËR BASHKINË DURRËS

Komisioni Qendror i Zgjedhjeve në mbledhjen e datës 04.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

OBJEKT: 
Për Shqyrtimin e raportit të auditit teknicien, Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për bashkinë Durrës”. 
BAZË LIGJORE: 
Neni 21, pika 1, neni 61, pika 8 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,           i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,
VËREN
Z. Armand Teliti është emëruar me vendimin e KQZ-së nr. 25, darë 18.02.2015 si audit teknicien  për mbikqyrjen e hartimit të listës së zgjedhësve, për zgjedhjet për organet e qeverisjes vendore të vitit 2015. 

Në zbatim të detyrimeve të përcaktuara për auditët teknicien, nga neni 61 i Kodit Zgjedhor dhe udhëzimi i KQZ-së nr. 2, datë 28.12.2012 “Për miratimin e rregullave të veçanta për kushtet e kontratës dhe kryerjen e auditimit nga auditët teknicien për verifikimin e veprimeve në bazën e të dhënave të Regjistrit Kombëtar të Gjendjes Civile (RKGJC) dhe në sistemin elektronik të verifikimit dhe regjistrimit të zgjedhësve (SEV)”  Z. Armand Teliti i ka paraqitur KQZ një raport extra, “Mbi verifikimin e veprimeve në bazën e të dhënave të regjistrit kombëtar të gjendjes civile për Bashkinë Durrës”. Duke qene se nga kontrolli dhe krahasimi i ekstrakteve tё listave tё zgjedhёsve tё Bashkisё sё Durrёsit z. Teliti ka konstatuar njё situatё jashtёzakonisht shqetёsuese, i kërkon KQZ-së shqyrtimin e këtij raporti në seancë publike.

KQZ vendosi të shqyrtoj raportin dhe rekomandimet e auditit teknicien, në mbledhjen e datës 04.05.2015 
Në raportin e paraqitur audititi pretendon se:

Nga kontrolli dhe krahasimi i ekstrakteve tё listave tё zgjedhёsve tё Bashkisё sё Durrёsit rezulton njё rritje jo natyrale e numrit tё zgjedhёsve duke filluar nga marsi 2015 dhe duke u rritur akoma mё shumё nё muajin prill 2015, veçanёrisht nё periudhёn 12-27 prill 2015. 

Gjatё periudhёs parazgjedhore Qershor 2013- Dhjetor 2014 ka patur njё hyrje prej 3290 votuesish me njё mesatare  prej 183 votues nё muaj. Nё periudhёn nga ekstrakti i parё          Janar 2015 deri nё ekstraktin e dytё Shkurt 2015 ka 260 votues tё shtuar, nga ekstrakti i Shkurtit 2015 deri nё ekstraktin e Marsit 2015 ka 256 votues tё shtuar. Kёto shifra nuk i kam konsideruar jo natyrale pasi janë afёrsisht nё tё njejtёn linjё me periudhёn parazgjedhore.

Nga ekstrakti i Marsit 2015 deri nё ekstraktin e Prillit 2015 kemi njё shtesё prej 774 votuesish. Dhe për periudhën  12 prill 2015 deri 27 prill 2015 rritja e votuesve shkon pёr njё periudhё dy javore nё 1.412 votues, duke e çuar nё 2186 numrin e zgjedhёsve tё ardhur nё Durrёs nё mё pak se dy muaj, shifёr kjo rreth 7 herё mё e madhe se mesatarja mujore e hyrjeve nё Bashkinё e Durrёsit.

Nga kontrolli i ushtruar, i dokumentacionit shoqёrues nё praktikat e ndryshimit tё vendbanimit tё zgjedhёsve tё ardhur nё katёr muajt e fundit, nё zbatim tё Nenit 61 , pika 4 tё Kodit nё tre rajone tё Bashkisё Durrёs, nё Rajonin Nr.1, nё Rajonin Nr.4 dhe nё Rajonin Nr.5 rezultoi se:
Nё Rajonin Nr.1 tё Bashkisё Durrёs u kontrolluan 113 praktika të ndryshimit tё vendbanimit në muajin  Prill 2015.

· 39 familje ose 34,5% e totalit, kanё ndryshuar vendbanimin duke pёrdorur njё kontratё qeraje, njёvjeçare, jonoteriale tё firmosur nga Drejtori i Ndёrmarrjes Komunale Plazh me iniciale A.DH, ndёrmarrje shtetёrore e Bashkisё Durrёs e cila administron nё Rajonin Nr. 1 ish kabinat e plazhit nё Currila. 

· 68 familje ose 60,2% tё totalit, kanё blerё nё vetёm 4 javё me kontratё sipёrmarrje nё tё njejtёn kompani ndёrtimi, nё tё njejtin pallat,  apartamente dhe me kёtё kontratё kanё ndryshuar vendbanimin. 

· 6 familje ose 5.3% e totalit kanё ndryshuar vendbanimin me kontrata tё ndryshme apo me çertifikata pronёsie.

Nё Rajonin Nr.4 tё Bashkisё Durrёs u kontrolluan 114 praktika të ndryshimit tё vendbanimit në muajin  Prill 2015.
· 6 familje ose 5.2% e totalit kanё banesёn e tyre, nё proces legalizimi apo me çertifikatё pronёsie.

· 5 familje ose 4.4% e totalit kanё kontrata tё ndryshme nga noterё tё ndryshёm.

· 102 kontratat e tjera ose 89.5% e totalit janё kontrata qeraje nga persona tё ndryshёm tё cilёt kanё nё zotёrim ndёrtesa nё proces legalizimi sipas dokumentave tё ALUIZNI-t bashkёlidhur me nga njё, dy, tre e nё ndonjё rast edhe katёr familje qeramarrёse nё tё njëjtin objekt. Tё gjitha kёto kontrata janё bёrё para tё njejtёs notere me inicialet I.A dhe datat e tyre janё tё pёrqёndruara nё shumё pak ditё.

Nё Rajonin Nr.5 tё Bashkisё Durrёs u kontrolluan 192 praktika të ndryshimit tё vendbanimit në muajin  Prill 2015.

· 109 familje ose 56.7 % e totalit kanё kontratё qeraje, njёvjecare , jonoteriale tё firmosur nga Drejtori i Ndërmarrjes Komunale Plazh, me inicialet A.DH Ndёrmarrje Shtetёrore e Bashkisё Durrёs e cila administron gjithashtu edhe ish kabinat e plazhit nё zonёn e ish sektorёve Teuta e Iliria nё plazhin e Durrësit. 

· 22 familje  ose 14.5% e totalit kanё kontratё sipёrmarrje me njё kompani ndёrtimi, tё ndryshme nga kompania e ndёrtimit  e Rajonit Nr.1. Njesimi me origjinalin i dokumentave tё kёtyre praktikave ёshtё bёrё nga noterja I.A. janё tё pёrqёndruara nё shumё pak ditё. Kёto kontrata i referohen tё njëjtёs ndёrtesё, me adresё nё lagjen Nr. 17 Durrёs. Nuk kam mundur tё verifikoj nёse ky pallat ёshtё i pёrfunduar apo ёshtё nё ndёrtim.

· 31 praktika ose 16.2% e totalit tё praktikave por 30.2 % e totalit tё familjeve, pasi 31 praktikat pёrfshijnё 58 familje. Njё kontratё ka nga njё deri nё katёr familje nё tё njejtin objekt. Tё gjitha kontratat  janё firmosur para noteres I.A nё data shumё tё pёrqёndruara nё vetёm pak ditё.

· Rreth 30 praktika ose 15.6% e totalit janё praktika me kontrata tё ndryshme si vёrtetime ALUIZNI, çertifikata pronёsie apo kontrata qeraje me noterё tё ndryshёm.

Pёrdorimi pёr kёtё proces i kontratave shumё tё dyshimta tё privatёve mes njёri tjetrit nё njё periudhё shumё tё ngjeshur, nё ditё tё pёrqёndruara, me tё njejtin noter apo me vetёm 2 kompani ndёrtimi pёr kontratat e  sipёrmarrjes dhe veçanёrisht pёrdorimi i aseteve nё pronёsi tё Bashkisё sё Durrёsit dhe pёrfshirja e Ndёrmarrjes Shtetёrore tё Komunales Plazh nё kёtё operacion, kur njёri nga kandidatёt nё garё ёshtё Kryetari aktual i Bashkisё sё Durrёsit, shtojnё dyshimet dhe i bёjne ato edhe mё tё arsyeshme se ndodhemi pёrpara njё krimi elektoral me synim ndryshimin e rezultatit tё zgjedhjeve nё Bashkinё e Durrёsit.

Si përfundim auditi i rekomndan KQZ, nё zbatim tё Nenit 21 pika 20 tё Kodit Zgjedhor tё Republikёs sё Shqipёrisё tё bёjё kallzim penal pёr pёrgjegjёsit e kёtij procesi duke kёrkuar si masё preventive nga Prokuroria bllokimin e rekordeve tё dyshuara nё RKGJC dhe moslejimin e shfaqjes sё tyre nё listёn pёrfundimtare tё zgjedhёsve.

KQZ konstaton se pretendimet e ngritura në raport kërkojnë një hetim të specializuar, nga organi kompetent, pasi vet KQZ për shkak të pamundësisë për të vlerësuar në lidhej me sa pretendohet nëse kanë elemente të një vepre penale, të parashikuar nga legjislacioni në fuqi (Kodi Penal, etj), dhe nëse do të konstatoheshin si të tilla, cilët janë personat përgjegjës për këto vepra.
Organi kompetent i cili ka aftësinë, kapacitetet dhe kompetencën, për të vlerësuar nëse këto pretendime janë vepra penale dhe personat përgjegjës për kryerjen e tyre është organi i prokurorisë
Në këto kushte KQZ vlerëson të dërgojë pranë organit të prokurorisë si organi kompetent për vlerësimin e këtyre rekomandimeve, si dhe për hetimin e mëtejshëm të kësaj çështjeje me dyshime të arsyeshme të paraqitura nga audituesi teknicien.
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 61, pika 8 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:
1. Përcjelljen Prokurorisë së Përgjithshme, të raportit të auditit teknicien, z. Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për bashkinë Durrës”, si organi kompetent për vlerësimin e këtyre rekomandimeve, si dhe për hetimin e mëtejshëm të kësaj çështjeje.
2. Ky vendim hyn në fuqi menjëherë.
3. Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.

                                                 Nr. 195 i Vendimit
    Data 04.05.2015 e Vendimit  Ora  14:00 e Vendimit

Për Shqyrtimin e raportit të auditit teknicien, Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për Bashkinë Durrës”.

